
 
 

BOSNA I HERCEGOVINA​
FEDERACIJA BOSNE I HERCEGOVINE​

PARLAMENT FEDERACIJE BiH​
PREDSTAVNIČKI/ZASTUPNIČKI DOM​

DOM NARODA  
KOMISIJE ZA IZBOR I IMENOVANJA​

Radna grupa Komisijâ za izbor i imenovanja Predstavničkog doma i  
Doma naroda Parlamenta Federacije Bosne i Hercegovine 

Na osnovu člana 13. Zakona o Agenciji za privatizaciju ("Službene novine 
Federacije BiH", br. 18/96, 2/02 i 110/12) i čl. 3. i 8. Zakona o ministarskim, 
vladinim i drugim imenovanjima Federacije Bosne i Hercegovine ("Službene 
novine Federacije BiH", br. 12/03, 34/03 i 65/13), Radna grupa Komisija za izbor i 
imenovanja oba doma Parlamenta Federacije Bosne i Hercegovine:    

RASPISUJE 
 

JAVNI OGLAS  

ZA IMENOVANJE  NADZORNOG ODBORA AGENCIJE ZA PRIVATIZACIJU U 
FEDERACIJI BOSNE I HERCEGOVINE 

U skladu sa Zakonom o Agenciji za privatizaciju, Nadzorni odbor se sastoji od 
predsjednika i dva člana koje imenuje i razrješava Parlament Federacije Bosne i 
Hercegovine.   

1. Osnovni zadaci Nadzornog odbora   

Nadzorni odbor provodi nadzor zakonitosti rada i finansijskog poslovanja 
Agencije za privatizaciju u Federaciji Bosne i Hercegovine.   

U okviru svoje nadležnosti Nadzorni odbor: 

●​ nadzire rad Agencije; 
●​ najmanje jedanput godišnje podnosi Parlamentu Federacije BiH izvještaj o 

svom radu; 
●​ razmatra izvještaj o radu i finansijskom poslovanju Agencije; 
●​ razmatra Godišnji program rada i Finansijski plan Agencije; 
●​ razmatra izvještaje o provedbi procesa privatizacije; 
●​ donosi svoj Godišnji program rada; 
●​ donosi Poslovnik o radu; 
●​ obavlja i druge poslove u skladu sa zakonom. 

2. Mandat i status   

Predsjednik i članovi Nadzornog odbora imenuju se na period od četiri godine i 
mogu biti ponovno imenovani u skladu sa Zakonom i drugim propisima. 
Članovi Nadzornog odbora imaju pravo na naknadu za rad u Nadzornom odboru, 
kao i pravo na naknadu dnevnica i troškova prevoza u skladu sa općim aktom 



Agencije, kojim se uređuju naknade zaposlenika Agencije, a koje nemaju 
karakter plaće. 
 
3. Uslovi   

Za prijavu na javni oglas kandidat za člana Nadzornog odbora dužan je 
ispunjavati slijedeće opće uslove propisane Zakonom o ministarskim, vladinim i 
drugim imenovanjima Federacije Bosne i Hercegovine:   

●​ da je državljanin Bosne i Hercegovine; 
●​ da je stariji od 18 godina;  
●​ da nije otpušten iz državne službe kao rezultat disciplinske mjere na bilo 

kojem nivou u Bosni i Hercegovini (bilo na nivou države ili entiteta) u 
periodu od tri godine prije dana objavljivanja upražnjene pozicije;   

●​ da se na kandidata ne odnosi član IX. stav 1. Ustava Bosne i 
Hercegovine.   

Pored navedenih uslova, kandidati moraju ispunjavati slijedeće posebne 
uslove:   

●​ završen VSS/VII stepen stručne spreme ili najmanje završen prvi ciklus 
visokog obrazovanja Bolonjskog sistema studiranja s 240 ECTS bodova 
tehničkog ili društvenog smjera; 

●​ najmanje 10 godina radnog iskustva nakon stjecanja visoke školske 
spreme; 

●​ da se protiv kandidata ne vodi krivični postupak. 

4. Ograničenja izbora   

U skladu sa članom 5. Zakona o ministarskim, vladinim i drugim imenovanjima 
Federacije Bosne i Hercegovine u Nadzorni odbor ne može biti konačno 
imenovano bilo koje lice koje je na funkciji u političkoj stranci.   

Kandidat koji odstupi sa položaja na koji je izabran prije nego što se izvrši 
konačno imenovanje može se uzeti u obzir za razmatranje za konačno 
imenovanje u skladu sa principima i postupcima utvrđenim u ovom Zakonu.   

5. Uz prijavu na javni oglas kandidat je dužan dostaviti:  

●​ uvjerenje o državljanstvu; 
●​ kraću biografiju;  
●​ dokaz o stručnoj spremi;  
●​ dokaz o radnom iskustvu;  
●​ izjavu pod punom moralnom i materijalnom odgovornošću da nije nosilac 

neke od funkcija u skladu sa članom 5. Zakona o ministarskim, vladinim i 
drugim imenovanjima Federacije Bosne i Hercegovine ili potvrdu o 
odstupanju sa položaja na koji je bio izabran u stranci;   

●​ izjavu da nije obuhvaćen članom IX. stav 1. Ustava Bosne i Hercegovine. 

Javni oglas će biti objavljen u "Službenim novinama Federacije BiH" i dnevnim 
listovima:  „Dnevni avaz“ i „Večernji list“.   



Radna grupa Komisija za izbor i imenovanje oba Doma Parlamenta Federacije 
BiH će:   

●​ pregledati sve prijave koje stignu u propisanom roku;  
●​ na osnovu principa iz člana 3. Zakona o ministarskim, vladinim i drugim 

imenovanjima Federacije Bosne i Hercegovine i kriterija za imenovanje 
sastaviti listu sa užim izborom najboljih kandidata koji ispunjavaju uslove 
za imenovanje;  

●​ pozvati sve kandidate sa liste sa užim izborom na intervju.   

Rok za podnošenje prijava na javni oglas je trideset (30) dana od dana 
objavljivanja javnog oglasa u „Službenim novinama Federacije BiH“.   

Nepotpune i neblagovremene prijave neće biti uzeti u razmatranje. Dokumenti 
priloženi uz prijavu na oglas neće biti vraćeni kandidatima.   

Prijave dostaviti na adresu:   

Parlament Federacije Bosne i Hercegovine,  
Radna grupa Komisija za izbor i imenovanja, sa naznakom:  
„Prijava na Javni oglas za imenovanje Nadzornog odbora Agencije za 
privatizaciju u Federaciji  Bosne i Hercegovine“,   
Ulica Hamdije Kreševljakovića br. 3, Sarajevo.   

 

    


